Նախագիծ

Արձանագրային

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՆՈՅԵՄԲԵՐԻ 14-Ի ՆԻՍՏԻ N 47 ԱՐՁԱՆԱԳՐՈՒԹՅԱՆ 16-ՐԴ ԿԵՏՈՎ ՀԱՎԱ​ՆՈՒԹՅԱՆ ԱՐԺԱՆԱՑԱԾ ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒ​ԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

-------------------------------------------------------------------------------------------------------------
1. Հայաստանի Հանրապետության կառավարության 2013 թվականի նոյեմբերի 14-ի նիստի N 47 արձանագրության 16-րդ կետով հավանության արժանացած «Իրական հատ​վածի համար ֆինանսական ռեսուրսների հասանելիության բարձրացման հայեցա​կար​գին և գործողությունների ծրագրին հավանություն տալու մասին» Հայաստանի Հանրա​պետության կառավարության արձանագրային որոշման 1-ին կետի 2-րդ ենթակետով հավա​նության արժանացած ծրագրի 1-ին կետի`
1) «Պատասխանատու մարմին» սյունակը շարադրել հետևյալ խմբագրությամբ. 

	ՀՀ ԿԱ պետական եկամուտների կոմիտե

ՀՀ ֆինանսների նախարարություն 

ՀՀ կենտրոնական բանկ

     (համաձայնությամբ)  


«   
» ,
2) «Կատարման ժամկետ» սյունակում «2015թ. չորրորդ եռամսյակ» բառերը փոխարինել «2018թ. հունվարի 1» բառերով:

Հ Ի Մ Ն Ա Վ Ո Ր Ո Ւ Մ
«Հայաստանի Հանրապետության կառավարության 2013 թվականի նոյեմբերի 14-ի նիստի N 47 արձանագրության 16-րդ կետով հավանության արժանացած Հայաստանի Հանրա​պետության կառավարության արձանագրային որոշման մեջ փոփոխություններ կատարելու մասին» Հայաստանի Հանրա​պետության կառավարության արձանագրային որոշման
նախագծի վերաբերյալ
1. Իրավական ակտի անհրաժեշտությունը (նպատակը). Նախագծի նպատակն է երկարաձգել ներկայացված արձանագրային որոշման հավելված 2-ի 1-ին կետով նախատեսված «Վարկային բյուրոյի համար հարկային պարտավորությունների չկատարման վերաբերյալ տվյալների բազայի հասանելիության ապահովման գործընթացի իրականացում» միջոցառման կատարման ժամկետը և հստակեցնել դրա իրականացման համար պատասխանատու մարմինների շրջանակը:  

1.1. Կարգավորման հարաբերությունների ներկա վիճակը եւ առկա խնդիրները. 
2016 թվականին ՀՀ ԿԱ ՊԵԿ էլեկտրոնային կառավարման համակարգում նախատեսվում են իրականացնել էական փոփոխություններ: Հիմնականում դա պայմանավորված է մեկ հարկային հաշվի համակարգի ներդրման գործընթացով, որի ժամկետը սահմանված է 2018 թվականի հունվարի 1-ը, համաձայն «Հարկերի մասին ՀՀ օրենքում փոփոխությունների և լրացումներ կատարելու մասին» թիվ ՀՕ-154-Ն Հայաստանի Հանրապետության օրենքի (ընդունված է 24.11.2015թ.): Նշված գործընթացը պահանջում է վերածրագրավորել հարկ վճարողների անձնական հաշվի քարտի վարման մոդուլը, որն անմիջականորեն կապված է հարկային պարտավորությունների հաշվարկման գործընթացի հետ: Նախատեսվում է նաև ընդլայնել արդեն իսկ գործող մոդուլները, մասնավորապես`
·  Հայաստանի Հանրապետության ԵՏՄ-ի հետ կապված էլեկտրոնային համակարգերում,

·  Արտաքին տնտեսական գործունեության «Մեկ կանգառ, մեկ պատուհան» համակարգում,

·  Նոր սերնդի ՀԴՄ-ների համակարգում, կապված դրանց կիրառման շրջանակների ընդլայնման և վաճառվող ապրանքների միասնական կոդավորման խնդիրների հետ:
 Միաժամանակ, նշված միջոցառման պատասխանատու մարմին է սահմանված ՀՀ ֆինանսների նախարարությունը, սակայն Հայաստանի Հանրապետության Նախագահի 2016թ. մարտի 1-ի ՆՀ-213-Ն հրամանագրի համաձայն ՀՀ ֆինանսների նախարարությունը վերակազմակերպել է՝ դրանից առանձնացնելով ՀՀ կառա​վարությանն առընթեր պետական եկամուտների կոմիտեն, որի գործառույթներին է առնչվում միջոցառման կատարումը։
1.2. Առկա խնդիրների առաջարկվող լուծումները. Թվարկված աշխատանքների իրականացված չլինելը խիստ սահմանափակում են առցանց («online») եղանակով վարկային բյուրոյին հարկային պարտավորությունների չկատարման վերաբերյալ տեղեկատվության տրամադրման հնարավորությունները:


Հաշվի առնելով վերոգրյալը անհրաժեշտություն է առաջացել երկարաձգելու արձանագրային որոշման հավելված 2-ի 1-ին կետով նախատեսված «Վարկային բյուրոյի համար հարկային պարտավորությունների չկատարման վերաբերյալ տվյալների բազայի հասանելիության ապահովման գործընթացի իրականացում» միջոցառման կատարման ժամկետը և հստակեցնել դրա իրականացման համար պատասխանատու մարմինների շրջանակը:  

2. Կարգավորման առարկան. Նախագիծը կարգավորում է «Հայաստանի Հանրապետության կառավարության 2013 թվականի նոյեմբերի 14-ի նիստի N 47 արձանագրության 16-րդ կետով հավանության արժանացած Հայաստանի Հանրա​պետության կառավարության արձանագրային որոշման մեջ փոփոխություն կատարելու մասին» Հայաստանի Հանրա​պետության կառավարության արձանագրային որոշման կատարման ժամկետները և  պատասխանատու մարմինների շրջանակը:  

3. Իրավական ակտի կիրառման դեպքում ակնկալվող արդյունքը. Նախագծի ընդունման արդյունքում` նախատեսվում է «Վարկային բյուրոյի համար հարկային պարտավորությունների չկատարման վերաբերյալ տվյալների բազայի հասանելիության ապահովման գործընթացի իրականացում» միջոցառման կատարման ժամկետը 2015թ. չորրորդ եռամսյակից երկարաձգել մինչև 2018թ. հունվարի 1-ը, ինչը հնարավորություն կընձեռի ավելի իրատեսական դարձնել միջոցառման կատարման ժամկետը, ինչպես նաև նախատեսվում է միջոցառման առաջին կատարող սահմանել ՀՀ ԿԱ ՊԵԿ-ին:
ՏԵՂԵԿԱՆՔ
«Հայաստանի Հանրապետության կառավարության 2013 թվականի նոյեմբերի 14-ի նիստի N 47 արձանագրության 16-րդ կետով հավանության արժանացած Հայաստանի Հանրա​պետության կառավարության արձանագրային որոշման մեջ փոփոխություններ կատարելու մասին» Հայաստանի Հանրա​պետության կառավարության արձանագրային որոշման նախագծի ընդունման առնչությամբ այլ իրավական ակտերի ընդունման անհրաժեշտության կամ բացակայության մասին 

1. Այլ իրավական ակտերում փոփոխությունների և/կամ լրացումների անհրաժեշտությունը
Նախագծի ընդունմամբ այլ իրավական ակտերում փոփոխությունների և/կամ լրացումների անհրաժեշտություն չի առաջանում:

2. Միջազգային պայմանագրերով ստանձնած պարտավորությունների հետ համապատասխանությունը
Նախագիծը չի հակասում միջազգային պայմանագրերով ստանձնած պարտավորություններին:

3. Այլ տեղեկություններ (եթե այդպիսիք առկա են)

Այլ տեղեկությունները բացակայում են:

ՏԵՂԵԿԱՆՔ
«Հայաստանի Հանրապետության կառավարության 2013 թվականի նոյեմբերի 14-ի նիստի N 47 արձանագրության 16-րդ կետով հավանության արժանացած Հայաստանի Հանրա​պետության կառավարության արձանագրային որոշման մեջ փոփոխություններ կատարելու մասին» Հայաստանի Հանրա​պետության կառավարության արձանագրային որոշման ընդունման առնչությամբ պետական բյուջեի եկամուտների և ծախսերի էական ավելացման կամ նվազեցման մասին
ՀՀ կառավարության արձանագրային որոշման նախագծի ընդունման կապակցությամբ պետական բյուջեի ծախսերի ավելացում կամ պակասեցում չի նախատեսվում:

